КОМИ РЕСПУБЛИКАСА ПРАВИТЕЛЬСТВОЛÖН

ШУÖМ

Россия Федерацияса гражданаöн 

Коми Республикаын юридическöй отсöг мынтысьтöг 

босьтöм вылö колана документъяс йылысь

«Россия Федерацияын адвокат удж да адвокатура йылысь» Федеральнöй оланпаслöн 26 статьяысь положениеяс Коми Республикаын олöмö пöртöм могысь Коми Республикаса Правительство шуис:

1. Россия Федерацияса гражданалы, кодъяслöн семьяас быд морт вылö чöжöсыс ичöтджык овны судзсяна сьöм ыдждаысь, кодi вынсьöдöма Правительствоöн «Коми Республикаын овны судзсяна сьöм ыджда йылысь» Коми Республикаса Оланпас серти, а сiдзжö Россия Федерацияса öткöн олысь гражданалы, кодъяслöн чöжöсыс ичöтджык индöм ыдждаысь, юридическöй отсöг сетсьö мынтысьтöг, петкöдлас кö Россия Федерацияса гражданинлысь паспорт либö мукöд медшöр документ, кодi индö мортыслысь гражданствосö,  да документ, кодi эскöдö гражданинлöн семьяöс либö öткöн олысь гражданинöс колана пöрадокын судзсьытöмöн лыддьöмсö, а сiдзжö татшöм документъяс петкöдлöм бöрын (налöн копияяс, кутшöмъясöс эскöдöма индöм пöрадок серти):  

1) Великöй Отечественнöй войнаса ветеранлысь эскöданпас – Великöй Отечественнöй войнаса ветеранъяслы предпринимательскöй уджкöд абу йитчöм юалöмъяс кузя;

2) гражданинöс политическöй репрессия улö веськавлöмсö вынсьöдöм йылысь справка либö сiйöс сетöмысь эновтчöм йылысь документ – Россия Федерацияса гражданалы, кодъяс веськавлiсны политическöй репрессияяс улö, реабилитациякöд йитчöм юалöмъяс кузя;

3) ёрдöн производство дорö искöвöй шыöдчöм примитöм йылысь индöм – медводдза инстанцияса ёрдъясöн алиментъяс перйöм йылысь, доймалöмкöд  либö дзоньвидзалун тшыкöдöмкöд йитчöм лёк вöчöмысь мынтысьöм йылысь, вердысь кувсьöмкöд йитчöм лёк вöчöмысь мынтысьöм  йылысь делöяс видлалöм кузя  ёрдö шыöдчысьяслы.

2. Россия Федерацияса гражданалы пенсия да пособие сетöм йылысь шыöдчöм гижöм дырйи юридическöй отсöг сетсьö дон босьттöг, петкöдласны кö Россия Федерацияса гражданинлысь паспорт либö мукöд медшöр документ, кодi индö мортыслысь гражданствосö,  да документ, мый эскöдö гражданинлöн семьяöс либö öткöн олысь гражданинöс колана пöрадокын судзсьытöмöн лыддьöмсö.

3. Тыр арлыдтöмъяслы, кодъясöс кутöны тыр арлыдтöмъясöс эновтöмысь да право торкалöмысь öлöдан системаса учреждениеясын, юридическöй отсöгысь дон оз босьтсьы быд случайын, петкöдлас кö документъяс, кодъяс эскöдöны  тыр арлыдтöмыслысь арлыдсö да тыр арлыдтöмъясöс эновтöмысь да право торкалöмысь öлöдан системаса учреждениеясын тыр арлыдтöмöс видзöмсö.

4. Тайö шуöмыс вынсялö сiйöс официальнöя йöзöдан лунсянь 10 лун кольöм бöрын.

